
〈習。時登歌奏樂者三十四人。音譜詳見祠堂石刻。外置田入學附剛定祠堂庫為習樂生員廪給費。職事習樂者優異以示激勸。樂初成侯領寮屬〉

〈寓公按閲而訂正之。習樂者由是益精其能。丁奠之夕。冠佩濟濟。雅頌洋洋。高下疾徐。抑揚中度。剛定之遺響復振矣。　大成殿𣠄星門。舊以未為〉

〈柱屢壞。郡慱士趙崇郛更以石。遂可垂不朽云。大成殿橋。舊以板。郡慱士吕大圭易以石。至順壬申。徙于教授司前。　以上廟制樂器皆廢。　至元〉

〈十五年戊寅。大兵破潮城。廟學樂器祭器祭服悉付一炬。獨書閣歸然如魯靈光。抑天之未喪斯文耶。逮二十一年甲申。丁侯聚來守郡。命郡人林〉

〈元煜王伯老同攝學事遂闢草萊。舁瓦礫。構講堂十齋。郡學正張智甫董役。文廟猶未有也。二十九年壬辰正月。貳府王侯宏買五虎陳昱宅以為〉

〈正殿五月憲僉。張公處恭分治來潮命郡人鄭必大董役儀門兩廡配祀像設。無不備具。公又慮乆逺無以為修葺費。為置潮陽田四百畆。歲收谷〉

〈四百石。名之曰新廟田。張公之謀可謂宏逺矣。至大四年。教授方時發捐已鈔一百丹二錠。造祭器二百二十四件。皇慶元年。學正朱安道造樂器〉

〈五十四件教授朱深道請樂正與諸生肄習。製幞頭唐巾革帶。以與諸生執事行禮。自是丁祭之夕。禮樂備矣。泰定元年。教授何民先得石柱三十〉

〈根。欲改作禮殿不果。詳見石柱記。天曆己巳。本路判官小云赤海牙慨然捐俸。率衆命學正劉貢珍市材鳩工亟成其事。諸生請遷于學右。以崇聖〉

〈人之居。明年庾午。春正月。立柱。會憲僉任公仲琛巡按來潮。乃率官吏捐俸儒人𦔳金以為費。僅成一正殿。而先聖像猶未遷焉。至順辛未夏。亞中〉

〈大夫蠡吾寧軒王侯元恭來守是邦。命工如法粉飾正殿。建兩廡。砌墀陛。新塑聖師。從祀神像。整𣠄星門。結泮池。整橋道。其費浩大。學廪莫供。王侯〉

〈捐已俸鈔九錠。又率官吏各捐俸以𦔳焉。舊時民居環廟學逼近污穢。甚為褺瀆。前政未有能去其不便者。公下車之初。即喻居民撤其室廬。以地〉

〈還學。周圍新築粉墻八十餘丈。創恩賢堂於西廡之北。創見賢堂於東廡之北。皆教授從道李復董其役焉。由是宗廟之美。百官之冨。宫墻數仭。煌〉

〈煌輪奐。皆寧軒王侯之功也。湖之人士。作歌詩以頌侯之德。蓋風化所繫。人心之所同樂也。歌詩見木集。思樂亭。教授朱深道任内建。舊在學前。今〉

〈移廟於舊學地。則亭在廟前矣。𣠄星門。郡守寧軒王侯撤而新之。教授李復董役。正三門五間。上即萬卷樓。本欲撤為儀門。以其經兵火而不災。故〉


〈耆老以為斯文之瑞。遂不敢毁。大成殿一座五間。舊殿乃五虎陳私宅。府判小云赤海牙鼎創未完。郡守寧軒王俟繼成之。教授李復學正劉貢珍〉









[image: ]

[image: ]

取自“https://zh.wikisource.org/w/index.php?title=Page:永樂大典05343.pdf/37&oldid=1600715”


					分类：	未校对




				

			
			
		

		
			

		 此页面最后编辑于2019年7月14日 (星期日) 08:25。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







